ხარაგაულის მუნიციპალიტეტის საკრებულოს ბიუროს 2016  წლის  4 მარტის რიგგარეშე  სხდომის

                                  o q  m  i  #5
დ. ხარაგაული                                  4 მარტი  2016   წელი
სხდომას თავმჯდომარეობდა–საკრებულოს თავმჯდომარე  – ინგა მაღრაძე
სხდომას ესწრებოდნენ ბიუროს წევრები:
გივი თხელიძე – ჯანდაცვის და სოციალურ საკითხთა კომისიის   თავმჯდომარე
მარინე ვეფხვაძე -განათლების, კულტურის და ახალგაზრდულ საქმეთა კომისიის თავმჯდომარე,
ვარლამ ჭიპაშვილი -  საფინანსო - საბიუჯეტო  კომისიის თავმჯდომარე , 

შალვა ლურსმანაშვილი -ეკონომიკის, ქონების მართვისა და ინფრასტრუქტურის კომისიის თავმჯდომარე,
ვარლამ თავზარაშვილი –  ფრაქცია ,,ქართული ოცნება დემოკრატიული საქართველო“ თავმჯდომარე,   
იური ლურსმანაშვილი - ფრაქცია ,,ქართული ოცნება - რესპუბლიკელები“ თავმჯდომარე,
გელა გოლუბიანი-ფრაქცია ,,ქართული ოცნება - კონსერვატორების“ თავმჯდომარე.
იუზა კელენჯერიძე - ფრაქცია ,,ქართული ოცნება - მრეწველების“ თავმჯდომარე,

მოწვეულნი:  
მუნიციპალიტეტის გამგეობის თანამშრომლები:

ვლადიმერ გელაშვილი -მუნიციპალიტეტის გამგეობის საფინანსო-საბიუჯეტო სამსახურის უფროსი,
სხდომას ასევე ესწრებოდნენ
ლ. კალანდაძე–  საკრებულოს აპარატის უფროსი.

ზ. ორბელაძე– საკრებულოს აპარატის მთავარი სპეციალისტი იურიდიულ საკითხებში 
საინფორმაციო საშუალებათა წარმომადგენლები:
თ.მაღრაძე–ა.(ა) ი.პ ,,მოქალაქეთა ჩართულობისა და ინფორმირების ცენტრის “ ჟურნალისტი,
ნ. კაპანაძე - გაზეთ ,,ჩემი ხარაგაულის“ ჟურნალისტი
მ. ბაბლიძე- მუნიციპალიტეტის გამგეობის ადმინისტრაციული სამსახურის თანამშრომელი საზოგადოებასთან ურთიერთობის საკითხებში.
მოისმინეს: ხარაგაულის მუნიციპალიტეტის საკრებულოს თავმჯდომარის ი. მაღრაძის ინფორმაცია, რომელმაც ბიუროს წევრებს გააცნო ბიუროს სხდომის დღის წესრიგი და ბიუროს სხდომაზე განსახილველ საკითხთა შემდეგი ნუსხა
                                                          დღის წესრიგი                                                       
ხარაგაულის მუნიციპალიტეტის საკრებულოს   2016  წლის   7 მარტის  სხდომის დღის  წესრიგში ცვლილების შეტანისა და 4 მარტის რიგგარეშე  სხდომის დღის წესრიგის დამტკიცების შესახებ

                                                               საკითხთა ნუსხა

1. ხარაგაულის მუნიციპალიტეტის საკრებულოს 2015 წლის 18 დეკემბრის #43 დადგენილებაში ,,ხარაგაულის მუნიციპალიტეტის თვითმმართველი ერთეულის 2016 წლის ბიუჯეტის დამტკიცების შესახებ“ ცვლილების შეტანის თაობაზე 

                                                                                                                        მომხს: ვლადიმერ  გელაშვილი

სხდომის თავმჯდომარემ კენჭის ყრაზე დააყება საკითხი დღის წესრიგისა და განსახილველ საკითხთა ნუსხის დამტკიცების თაობაზე. 
კენჭის ყრაში მონაწილეობას იღებდა ბიუროს 9  წევრი. 
მომხრე 8
წინააღმდეგი 1
მოისმინეს: სხდომის თავმჯდომარის ინგა მაღრაძის ინფორმაცია, მან ბიუროს წევრებს განუმარტა, რომ  საქართველოს მთავრობის 2016  წლის 26 თებერვლის  #107  დადგენილების ,,საფუძველზე დაჩქარებული წესით საჭირო გახდა საბიუჯეტო ცვლილება საფეხბურთო კლუბ ჩხერიმელა- 2009- ს სუბსიდირებასთან დაკავშირებით, ვინაიდან ჩვენ დაგეგმილი გვქონდა 7 მარტის მორიგ სხდომაზე საბიუჯეტო ცვლილების განხილვა, მინდა შემოგთავაზოთ  წინადადება, რომ 7 მარტის სხდომის დღის წესრიგიდან ამოღებული იქნეს საკითხი და ცვლილება განხილული იქნეს მთლიანობაში  4 მარტის რიგგარეშე ხსდომაზე.

აზრი გამოთქვეს:
გ. გოლუბიანმა -მან დასვა კითხვა, თუ რატომ შეიქმნა აუცილებლობა რეგლამენტის დარღვევით რიგგარეშე სხდომის მოწვევისა და ასევე დაინტერესდა თუ თანხა უნდა გადაირიცხოს მაშინ საფეხბურთო კლუბიც უნდა გადავიდეს მათთან და ა.ა.ი.პ. ,,ჩხერიმელა-2009 „ უნდა გაუქმდეს.

ვ. გელაშვილმა უპასუხა, რომ ეს ეფუძნებოდა საქართველოს მთავრობის 2016 წლის 26 თებერვლის #107 დადგენილების  ,,საქართველოში ფეხბურთის განვითარების (2016 – 2020წწ.)სახელმწიფო პროგრამის დამტკიცების შესახებ“ მოთხოვნებს.

ქ. ზუმბაძემ დასვა კითხვა საფეხბურთო კლუბ ჩხერიმელას აქვს ვალები, ვინ იზრუნებს მის დაფარვაზე?

ვ. გელაშვილმა უპასუხა, რომ ვალდებულებას იღებს აღნიშნული ფონდი. 
ვ. თავზარაშვილმა აღნიშნა, რომ წელს ვერ მოხერხდა  გუნდის სუფსიდირება მომავალი წლიდან თვითონ ფედერაცია იქნება დამფინანსებელი.

ი. მაღრაძემ აღნიშნა რომ ხდება ცენტრალური და ადგილობრივი ბიუჯეტიდან ფონდის დაფინანსება.

სხდომის თავმჯდომარემ კენჭისყრაზე დააყენა საკითხი საკრებულოს   2016  წლის 7 მარტის   სხდომის დღის წესრიგიდან საბიუჯეტო ცვლილების ამოღებისა და მისი 4 მარტის რიგგარეშე ხსდომის დღის წესრიგში შეტანასთან დაკავშირებით. 
კენჭის ყრაში მონაწილეობას იღებდა 9  წევრი

მომხრე 8
წინააღმდეგი 1
ბიურომ მიიღო გადაწყვეტილება  : 

1. შეტანილი   იქნეს ცვლილება საკრებულოს 2016 წლის   7 მარტის     სხდომის დღის წესრიგში და დღის წესრიგიდან ამოღებული იქნეს საკითხი ,,ხარაგაულის მუნიციპალიტეტის საკრებულოს 2015 წლის 18 დეკემბრის #43 დადგენილებაში ,,ხარაგაულის მუნიციპალიტეტის თვითმმართველი ერთეულის 2016 წლის ბიუჯეტის დამტკიცების შესახებ“ ცვლილების შეტანის თაობაზე (თან ერთვის)  .
2. დამტკიცდეს საკრებულოს 2016 წლის   4 მარტის   რიგგარეშე  სხდომის დღის წესრიგი (თან ერთვის).
ამით ბიუროს განსახილველი საკითხი ამოიწურა და სხდომა დამთავრებულად გამოცხადდა. 
 საკრებულოს თავმჯდომარე                                                 ინგა მაღრაძე

